УЛСЫН ИХ ХУРЛЫН ТОГТООЛЫН 
ТӨСЛИЙН ЗАРДЛЫН ТООЦОО


1. Нийтлэг зорилго

Төрийн өмчит хуулийн этгээдийн хувьцааг 2026-2028 онд биржээр олон нийтэд нээлттэй худалдах, төрийн өмчийг хувьчлах, өөрчлөн байгуулах, үндсэн чиглэл нь Монгол Улсын эдийн засаг, нийгмийн тогтвортой хөгжлийг хангах, төрийн өмчит компанийн засаглалыг сайжруулж, үр ашгийг нэмэгдүүлэн, хувьчлалыг үе шаттай, үр дүнтэй явуулах, төрийн өмчит хуулийн этгээдийг нэмж хувьцаа гарган биржээр нээлттэй арилжаалах замаар олон нийтийн хяналтад оруулах, санхүүгийн сахилга бат, үйл ажиллагааны тогтвортой, ил тод байдлыг хангах зорилготой.

Төрийн өмчит хуулийн этгээдийн хувьцааг 2026-2028 онд биржээр олон нийтэд нээлттэй худалдах, төрийн өмчийг хувьчлах, өөрчлөн байгуулах, үндсэн чиглэлийн төслийг баталсан тохиолдолд түүнийг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийн хэрэгжүүлэхтэй холбогдон гарах зардлын тооцоо хийх аргачлал”-ын дагуу хийж гүйцэтгэлээ.
Тус аргачлалын Ерөнхий зүйлийн 1.5-д заасан журмын дагуу зардлыг:
1. Хуулийн этгээдийн зардал
2. Иргэний үүсэх зардал
3. Төрийн байгууллагын зардал гэсэн 3 төрлөөр зардлыг тооцдог боловч үндсэн чиглэлд иргэнээс уг тогтоолыг хэрэгжүүлэхтэй холбоотой зардал гарахгүй гэж үзсэн. 
Энэхүү тооцооллын хүрээнд хуулийн этгээд болон төрийн байгууллагаас Улсын Их Хурлын тогтоолыг хэрэгжүүлэхтэй холбоотой тодорхой зардлууд гарахаар байна. 

1. Төрийн байгууллагад үүсэх зардлын үндсэн бүлгүүд

	№
	Зардлын ангилал
	төсөв 
(мянган ₮)
	Хугацаа
	Тайлбар

	1
	Бэлтгэл судалгаа, сурталчилгаа, үнэлгээ
	5,200.0
	2025–2026
	Төрийн өмчит хуулийн этгээдийн хувьцааг 2026-2028 онд биржээр олон нийтэд нээлттэй худалдах үндсэн чиглэлийн төсөл бэлтгэх

	2
	Хөрөнгийн биржийн бүртгэл, үнэт цаасны зуучлал, товхимол, гарын авлага
	3,375.0
	2026–2028
	IPO гаргах, хуулийн зөвлөгөө, үнэлгээ, арилжааны шимтгэл

	3
	Сургалт, чадавх бэхжүүлэлт /Хотод/
	10,000.0
	2026–2028
	Төрийн өмчит компанийн удирдлага, ажилтнуудад зориулсан сургалт, хөрөнгийн зах зээлийн ойлголт

	4
	Сургалт, сурталчилгаа, олон нийттэй харилцах /Орон нутагт/
	29,000.0
	2026–2028
	
IPO, хувьчлалын талаарх сургалт, нээлттэй мэдээллийн зардал


	5
	УИХ-ын тогтоолын үндсэн чиглэлийн төсөл, үзэл баримтлал боловсруулах
	20,000.0
	2026–2027
	Төрийн өмчийн бодлого, журмын шинэчлэл, зөвлөх үйлчилгээ

	6
	Бичиг хэрэг
	550.0
	2026-2027
	

	
	
Нийт дүн:

	68,125.0 (Жаран найман сая нэг зуун хорин таван мянган төгрөг)



2. Хэрэгжилтийн үе шат

Компани анх удаа хувьцаагаа олон нийтэд санал болгох буюу өөрөөр хэлбэл 100 хувь төрийн өмчтэй, эсвэл цөөн тооны хөрөнгө оруулагчидтай компани өөрийн хувьцааг олон нийтэд нээлттэй санал болгож худалдах үйл ажиллагааг хэрэгжүүлэх хүрээнд үнэт цаас гаргах процесс нь нэлээд хугацаа шаардах бөгөөд, хэд хэдэн үе шат бүхий ажлыг хийж гүйцэтгэхэд хугацаа шаардагдана.

	
№

	Үе шат
	Гол ажил
	Хугацаа

	1
	Бэлтгэл үе шат

	Үнэт цаас гаргах шийдвэр гаргана:
Андеррайтертай гэрээ байгуулна:
Андеррайтер үнэт цаасны бүрдүүлбэр материалын жагсаалт:
Аудитын болон Хуулийн дүгнэлт:
Бизнесийн болон хөрөнгийн үнэлгээний тайлан, дүгнэлт:
	2-3 сар

	2
	Баримт бичиг цуглуулах, судлах үе шат

	Ирүүлсэн материал, хараат бус дүгнэлтүүдийг судлах:
Татан төвлөрүүлэх хөрөнгийн дүн, хувьцааны үнэ, тоо ширхэг, арилжаалах арга, түүнийг зөвшилцөн тогтоох:
Төлөөлөн удирдах зөвлөлийн шийдвэр:
	1-4 сар

	3
	Баримт бичиг боловсруулах үе шат
	Үнэт цаасны бүрдүүлбэр, танилцуулга /prospectus/ бэлтгэх:
	1-2 сар

	4
	Үнэт цаасны бүртгэл, зөвшөөрөл, арилжаа

	Монголын хөрөнгийн биржид бүртгэх шийдвэр:
Санхүүгийн зохицуулах хорооны зөвшөөрөл:
Танилцуулга-road show:
Анхдагч зах зээлийн арилжаа:
Хоёрдогч зах зээлийн арилжаа:
	1-6 сар


	
	
	


3. Санхүүжилтийн эх үүсвэр

Олон нийтэд нээлттэй хувьцаат компани хэлбэрт шилжүүлэх хуулийн этгээдийн зах зээлийн үнэлгээг нарийвчлан тогтоосны үндсэн дээр хэрэгжүүлэх бөгөөд үнэлгээний зардлыг тухайн хуулийн этгээд санхүүжүүлнэ. 

	№
	Зардлын ангилал
	төсөв 
(сая ₮)
	Хугацаа
	Тайлбар

	
	
	
	
	

	1
	Аудитын компанийн хөлс
	9х100=900.0 
	
	/Ажлын хэмжээнээс хамаарна/

	2
	Хуулийн компанийн ажлын хөлс
	9x100=900.0 
	
	/Ажлын хэмжээнээс хамаарна/

	3
	Үнэлгээний компанийн ажлын хөлс
	9x100=900.0
	
	/Ажлын хэмжээнээс хамаарна/

	4
	Андеррайтерийн компанийн ажлын хөлс
	-
	
	/нийт 2,326.0 тэрбум төгрөг татан төвлөрүүлэхээр тооцсон түүний 5-10%/

	5
6
	СЗХ-ны зохицуулалтын үйлчилгээний төлбөр
	0.6 
	
	Зохицуулалтын үйлчилгээний төлбөр
Улсын тэмдэгтийн хураамж

	7
	МХБ-ийн өргөдөл, бүртгэлийн хураамж
	2.6 

	
	Өргөдлийн хөлс, бүртгэлийн хураамж

	8
	ҮЦТХТ-ийн бүртгэлийн хураамж
	1.6
	
	Шинээр үнэт цаас бүртгэх болон хадгаламжийн хөлс

	9
	Анхдагч зах зээлийн арилжааны шимтгэл
	-
	
	

	 
	Нийт зардал
	2,704.8
	
	Нэг хуулийн этгээд дундажаар 300.0 сая төгрөгийн зардал гаргана.



· Тухайн төрийн өмчит компанийн өөрийн хөрөнгө

4. Хүлээгдэж буй үр дүн

Үндсэн чиглэлд туссан 26 төрийн өмчит хуулийн этгээдийн төрийн эзэмшлийн хувьцааг биржээр худалдсанаар төрийн өмчит компаниудад олон нийтийн хяналтад бий болж, улс орны эдийн засагт олон нийтийн болон хувийн хэвшлийн оролцоог нэмэгдүүлэх, гадаад, дотоодын хөрөнгө оруулалтыг татах замаар татан төвлөрүүлсэн хөрөнгөөр компанийн өөрийн хөрөнгийг нэмэгдүүлж, орлого олох үндсэн үйл ажиллагаа, үр ашгийг сайжруулах төсөл арга хэмжээнд зарцуулах, компанийн засаглал сайжирч, өрсөлдөх чадварыг дээшлүүлж, төр болон хувийн хэвшлийн түншлэлийн зохистой хэлбэрийг бий болгоно.

Үндсэн чиглэлийн хүрээнд хөрөнгийн зах зээлд 2,326.0 тэрбум төгрөг татан төвлөрүүлнэ. 

